
ԱՊՀ երկրների վճարային համակարգերի նախաձեռնության աշխատանքային խմբի
նիստ Երևանում

Սեպտեմբերի 29-ին Երևանում իր երկօրյա աշխատանքները սկսեց ԱՊՀ երկրների
վճարային համակարգերի նախաձեռնության աշխատանքային խմբի (CISPI) 4-րդ
նստաշրջանը:

Ողջունելով հանդիպման մասնակիցներին, ԿԲ նախագահի տեղակալ Վաչե
Գաբրիելյանն ասաց, որ վճարահաշվարկային համակարգերի գործունեությունը
կարևոր է ոչ միայն բանկային համակարգի և ֆինանսական ենթակառուցվածքի
զարգացման, այլև ընդհանուր տնտեսության զարգացման համար: Նա նշեց, որ ԱՊՀ
երկրներն այս ոլորտում միանման փորձ ունեն, և այս առումով, նրանց
փորձառությունները և անցած ուղին կարող են օգտակար լինել միմյանց համար: ԿԲ
նախագահի տեղակալը կարևորեց այս ոլորտում սպառողների ֆինանսական
գրագիտության և նրանց շահերի պաշտպանության խնդիրը: 

Նիստի ընթացքում քննարկվելու են նոր տեխնոլոգիաների վրա հիմնված մեծածախ
վճարումների կարգավորման, ֆինանսական գրագիտության և վճարահաշվարկային
ծառայությունների ոլորտում սպառողների շահերի պաշտպանության հարցերը:
Զեկույցներով հանդես են գալու Համաշխարհային բանկի, Ուկրաինայի, Ռուսաստանի
Դաշնության, Ղրղզստանի, Տաջիկստանի, Ղազախստանի և Հայաստանի
կենտրոնական բանկերի ներկայացուցիչները:

ՏԵՂԵԿԱՆՔ

ԱՊՀ երկրների վճարային համակարգերի նախաձեռնության հիմնական խնդիրը
մասնակից երկրների (Ադրբեջանի, Հայաստանի, Բելառուսի, Ղազախստանի,
Ղրղզստանի, Մոլդովայի, Ռուսաստանի, Տաջիկստանի և Ուկրաինայի, Վրաստանի,
Ուզբեկստանի և Թուրքմենիայի) վճարահաշվարկային համակարգերի և արժեթղթերի
վճարային համակարգերի գնահատումը և բարեփոխումն է՝ դրանց անվտանգության,
արդյունավետության և ամբողջականության բարելավման ուղղությամբ



ռազմավարության ու հետագա քայլերի մշակման նպատակով: Նախաձեռնության
վերջնական նպատակը համակարգերի տարածաշրջանային ինտեգրման
քաղաքականության որոշման և գործողություններին ծրագրի կազմմանն աջակցելն է:


